Հ Ի Մ Ն Ա Վ Ո Ր ՈՒ Մ
 «ՍՆՆԴԱՄԹԵՐՔԻ ԼԱԲՈՐԱՏՈՐ ՓՈՐՁԱՔՆՆՈՒԹՅՈՒՆՆԵՐԻ ԾՐԱԳԻՐԸ ՀԱՍՏԱՏԵԼՈՒ ԵՎ ԾՐԱԳՐԻՑ ԲԽՈՂ ՄԻՋՈՑԱՌՈՒՄՆԵՐԻ ԿԱՏԱՐՄԱՆ ԺԱՄԱՆԱԿԱՑՈՒՅՑԻՆ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ» 
[bookmark: _GoBack]ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ

1. Իրավական ակտի ընդունման անհրաժեշտությունը
ՀՀ վարչապետի 2021 թվականի օգոստոսի 9-ի N 02/10.20/26829-2021 հանձնարարականի համաձայն՝ 2021 թվականի նոյեմբերի 1-ից ՀՀ Կառավարության արձանագրային որոշումներն այլևս չեն կիրառվելու, ինչի վերաբերյալ պետք է ընդունվեն ՀՀ Կառավարության համապատասխան որոշումներ, այդ իսկ պատճառով անհրաժեշտություն է առաջացել 2018 թվականի փետրվարի 15-ի ՀՀ կառավարության N 6 արձանագրային որոշմամբ հաստատված «Սննդամթերքի լաբորատոր փորձաքննությունների իրականացման 2018-2020 թվականների ռազմավարական ծրագրին հավանություն տալու մասին» արձանագրային որոշումը վերաձևակերպել   «Սննդամթերքի լաբորատոր փորձաքննությունների ծրագիրը հաստատելու և ծրագրից բխող միջոցառումների կատարման ժամանակացույցին հավանություն տալու մասին» ՀՀ կառավարության որոշման:

2. Ընթացիկ իրավիճակը և խնդիրները
Հայաստանի Հանրապետությունում սպառողական շուկայում առկա են մեծ ծավալների անհայտ ծագման, անվտանգությունը հիմնավորող փաստաթղթերով չուղեկցվող, կասկածելի որակ ունեցող և նույնականացում պահանջող  սննդամթերքի առկայության փաստերը: Այս պարագայում անհրաժեշտություն է առաջանում Սննդամթերքի անվտանգության տեսչական մարմնի կողմից իրականացվող վերահսկողության ուժեղացման շրջանակներում նախորդ տարիների հետ համեմատ  կատարել շուկայահանված սննդամթերքի ավելի լայն տեսակների լաբորատոր փորձաքննություններ և հաճախակի դարձնել վերջիններիս պարբերականությունը:

3. Առաջարկվող կարգավորման նպատակը և բնույթը
    Սննդամթերքի լաբորատոր փորձաքննությունների ծրագրի արդյունավետ իրականացումը հնարավորություն կստեղծի սննդամթերքի անվտանգության նկատմամբ պետական վերահսկողության կատարելագործմանը և արդյունավետության բարձրացմանը, վտանգավոր սննդամթերքի հայտնաբերմանը, օգտահանմանը և (կամ) ոչնչացմանը, արտադրվող սննդամթերքի որակի բարձրացմանը, որն էլ իր հերթին հնարավորություն կստեղծի սննդամթերքի արտահանման ծավալների ավելացմանը, ինչպես նաև կօժանդակի Հայաստանի Հանրապետության ազգաբնակչությանն անվտանգ և որակյալ սննդամթերքով ապահովմանը:
Միաժամանակ նախագծի ընդունմամբ լրացուցիչ ֆինանսական միջոցների անհրաժեշտություն չի առաջանում՝ պետական բյուջեում եկամուտների և ծախսերի ավելացում կամ նվազում չի նախատեսվում։ 
 «Սննդամթերքի լաբորատոր փորձաքննություններ» միջոցառման շրջանակներում նախատեսվում է յուրաքանչյուր տարի իրականացնել սննդամթերքի լաբորատոր փորձաքննություններ նվազագույնը 694 նմուշների նկատմամբ՝ (նմուշների քանակի որոշման համար հիմք է հանդիսացել նախորդ տարիներին իրականացված լաբորատոր փորձաքննությունների ծավալը) 40,000.0 հազ. դրամ տարեկան բյուջեով, որը բաշխվում է հետևյալ ծախսային հոդվածների միջև.
ա) առողջապահական և լաբորատոր նյութեր՝ 27,332.0 հազ. դրամ: Լաբորատոր նյութերի գծով ծախսերի հաշվարկման հիմք է հանդիսացել 2020-2021 թվականներին դրանց ձեռքբերումների տվյալները: Քանի որ լաբորատոր նյութերը և պարագաները, ձեռք են բերվում մրցույթային ընթացակարգով, ապա դրանց գծով ծախսը հստակ կանխատեսել հնարավոր չէ: 
Լաբորատոր նյութերի և պարագաների միջին գինն ընթացիկ գներով կազմում է 450.0 հազ. դրամ: Միջինում օգտագործվում է 61 միավոր լաբորատոր նյութեր և պարագաներ:
բ) ընդհանուր բնույթի այլ ծառայություններ՝ 1,000.0 հազ. դրամ: Ծախսերը վերաբերում են սննդամթերքի լաբորատորիայի մասով հավատարմագրման տարեկան  և սպասարկման պարտադիր վճարներին, համապատասխանաբար՝ 700.0 և 300.0 հազ. դրամ:
գ) մասնագիտական ծառայություններ՝ 2,000.0 հազ. դրամ: Նշված ծախսերը վերաբերում են լաբորատոր սարքերի և սարքավորումների տրամաչափարկմանը, առանց որի լաբորատոր փորձարկումների արդյունքներն արժանահավատ չեն լինի: Նշյալ ծառայությունը մատուցվում է Չափագիտության ազգային ինստիտուտի կողմից: Հաշվարկի համար հիմք են հանդիսացել նախորդ տրամաչափարկման տվյալները ((4 միավ. սարք. x 350.0 հազ. դր) + (6 միավ. սարք. x 100.0 հազ. դր):
դ) մեքենաների և սարքավորումների ընթացիկ նորոգում և պահպանում՝ 3,000.0 հազ. դրամ: ՊՈԱԿ-ը հագեցած է գերժամանակակից լաբորատոր սարքավորումներով, որոնց վերանորոգումը և ընթացիկ սպասարկումը հնարավոր է ապահովել միայն դրանք արտադրող և/կամ սպասարկող միջազգային կազմակերպությունների միջոցով: Մեկ սարքավորման ընթացիկ նորոգման արժեքը, կախված սարքավորման տեսակից, ընթացիկ գներով տատանվում է 1.0-2.5 մլն դրամի միջակայքում: Հաշվի առնելով սարքերի գերծանրաբեռնվածությունը՝ զգալի բարձրանում է սարքերի վերանորոգման հաճախականության մակարդակը (2 միավ. սարք. x 1.5 մլն դր.):
ե) այլ հարկեր՝ 6,668.0 հազ. դրամ, որը վերաբերում է ԱԱՀ-ի գծով հարկային պարտավորությանը (40,000.0x16.67%):

4. Կապը ռազմավարական փաստաթղթերի հետ 
Հայաստանի վերափոխման ռազմավարություն 2050, ՀՀ Կառավարության 2021-2026թթ. ծրագիր, ոլորտային և/կամ այլ ռազմավարություններ:
«Սննդամթերքի լաբորատոր փորձաքննությունների ծրագիրը հաստատելու և ծրագրից բխող միջոցառումների կատարման ժամանակացույցին հավանություն տալու մասին» Հայաստանի Հանրապետության կառավարության որոշման նախագիծը  բխում է ՀՀ Կառավարության 2021-2026թթ. ծրագրի 2.4 կետ «Գյուղատնտեսության» բաժնից https://www.gov.am/files/docs/4586.pdf


5.Նախագծի մշակման գործընթացում ներգրավված ինստիտուտները և անձինք
Իրավական ակտի նախագիծը մշակվել է ՀՀ էկոնոմիկայի նախարարության կողմից։

6.  Ակնկալվող արդյունքը 
«Սննդամթերքի լաբորատոր փորձաքննությունների ծրագիրը հաստատելու և ծրագրից բխող միջոցառումների կատարման ժամանակացույցին հավանություն տալու մասին» ՀՀ կառավարության որոշման նախագծի ընդունումը կնպաստի հանրապետությունում ազգաբնակչության համար անվտանգ և որակյալ սննդամթերքի ապահովմանը, սննդի շղթայում մարդու կյանքի ու առողջության համար ռիսկային գործոնների հայտնաբերմանը, ինչպես նաև արտահանման ծավալների ավելացմանը և նոր շուկաների ձեռքբերմանը:   

